
Адвокаттар алқасының
ЖАРҒЫСЫ
1-бап. Жалпы ережелер
1.1. Алқаның толық атауы:
· мемлекеттік тілде: толық атауы - Адвокаттар алқасы «Алматы қалалық адвокаттар алқасы»; қысқартылған атауы – АА «АҚАА» 
· орыс тілінде: Коллегия адвокатов «Алматинская городская коллегия адвокатов»; қысқартылған атауы – КА «АГКА»
· ағылшын тілінде: толық атауы - Almaty City Bar»; қысқартылған атауы – «ACB».
1.2. «Алматы қалалық адвокаттар алқасы» адвокаттар алқасы (бұдан әрі – «АҚАА») жеке және заңды тұлғаларға білікті заң көмегін көрсету үшін, адвокаттардың құқықтары мен заңды мүдделерін білдіру және қорғау үшін, сондай-ақ «Адвокаттық қызмет және заң көмегін көрсету туралы» Қазақстан Республикасының 05.07.2018 жылғы Заңында (бұдан әрі – «Адвокаттық қызмет туралы заң») және осы жарғыда (бұдан әрі – «Жарғы») белгіленген өзге де функцияларды атқару үшін құрылған, адвокаттардың коммерциялық емес, тәуелсіз, кәсіби, өзін-өзі басқаратын және өзін-өзі қаржыландыратын ұйымы болып табылады.
1.3. Алқаның қызмет ету мерзімі шектелмеген.
1.4. Алқаның орналасқан жері және заңды мекен-жайы: 050000, Қазақстан Республикасы, Алматы қ-сы, Алмалы ауданы, Наурызбай батыр к-сі, 49/61.
2-бап. Алқаның заңды мәртебесі
2.1. АҚАА заңды тұлға болып табылады және Қазақстан Республикасы Конституциясының, Адвокаттық қызмет туралы заңының, Қазақстан Республикасының басқа да нормативтік құқықтық актілерінің, осы Жарғының, Алқа мүшелерінің Жалпы жиналысы (Конференция) шешімдерінің және Алқа Төралқасы (бұдан әрі – «Төралқа») қаулыларының, Республикалық адвокаттар алқасының шешімдерінің негізінде іс-әрекет етеді.
2.2. Алқаның меншік құқығындағы оқшау мүлкі, дербес балансы, банктерде ағымдық (валюталық, тенгемен) және өзге де шоттары, мемлекеттік және орыс тілдерінде өз атауы көрсетілген дөңгелек мөрі, мөртабандары мен бланкілері және үлгісі Алқаның Төралқасымен бекітілетін эмблемасы бар.
2.3. Алқа адвокаттардың қарыздары мен міндеттемелері бойынша жауапкершілік көтермейді. Адвокаттар Алқаның қарыздары мен міндеттемелері бойынша жауапкершілік көтермейді.
3-бап. Алқа қызметінің мәні, мақсаттары, міндеттері
3.1. АҚАА қызметінің мақсаты мемлекет кепілдендірген және Қазақстан Республикасының Конституциясында бекітілген әрбір адамның өз құқықтары мен еркіндіктерін сотта қорғауына және білікті заң көмегін алуға арналған құқығын іске асыруына қолдау көрсету болып табылады.
3.2. АҚАА қызметінің мәні:
1) құқықтық ақпараттандыру;
2) құқықтық кеңес беру;
3) сотта, қылмыстық қудалау органдарында, басқа да мемлекеттік органдар мен мемлекеттік емес ұйымдарда Адвокаттық қызмет туралы заңмен және Қазақстан Республикасының басқа да заңдарымен белгіленген тәртіпте азаматтар мен заңды тұлғалардың мүдделерін қорғау және білдіру;
4) клиенттің заңды мүдделерін қорғау үшін, клиентпен құқықтық қарым-қатынасқа түсіп жатқан немесе түсетін кез келген тұлғамен қарым-қатынасқа түсу арқылы басқа да құқықтық іс-әрекеттерді орындау түріндегі заң көмектерін көрсету бойынша адвокаттардың қызметін ұйымдастыру болып табылады.
3.3. АҚАА негізгі міндеттері:

1) Адвокаттық қызметті жүзеге асыру кезінде Алқа мүшелеріне жәрдемдесу, кәсіби көмек көрсету және оларды қорғау.
2) Алқа мүшелерінің қызметін материалдық-техникалық, оқу-әдістемелік және анықтамалық-ақпараттық қамтамасыз ету.
3) Адвокаттық қызметтің жүзеге асырылуына кәсіптік бақылауды ұйымдастыру.
4) Адвокаттардың біліктілігін арттыруды және адвокаттық қызметке үміткерлердің тағылымдамасын ұйымдастыру.
5) Алдын ала тергеу және соттың тағайындаулары бойынша мемлекетпен кепілдендірілген заң көмегін көрсетуді және қорғауды ұйымдастыру, 
6) Адвокаттық қызмет туралы Заңға сәйкес кешенді әлеуметтік заң көмегін алуға құқығы бар тұлғаларға  кешенді әлеуметтік заң көмегін көрсетуге атсалысу. 

3.4. Заң көмегін көрсету мына қағидаттарға негізделеді:

1) заңның үстемдігі;

2) заң көмегін  көрсететін тұлғалардың тәуелсіздігі;

3) клиенттің құқықтары мен бостандықтарын құрметтеу және қорғау;

4) клиенттің мүддесіне сай заң көмегін көрсету;

5) кәсіптік құпияны сақтау;
6) кәсіби және әдептік мінез-құлық нормаларын сақтау;

7) заң көмегін көрсетудің шегі мен шарасын анықтаудың бостандығы;

8) заң көмегін көрсетудің стандарттарын сақтау;

9) сотқа, сот өндірісінің ережелеріне және өз әріптестеріне құрмет көрсету;

10) заң көмегінің қол жетімділігі.

4-бап. Алқаның құқықтары мен міндеттері

4.1. Жарғылық мақсаттарды жүзеге асыру үшін Алқаның:

1) алқа мүшелерінің құқықтары мен заңды мүдделерін соттарда, мемлекеттік органдарда, мекемелерде, ұйымдарда, кәсіпорындар мен қоғамдық бірлестіктерде білдіруге және қорғауға;
2) өз қызметі туралы ақпаратты жария етуге;
3) баспа қызметін жүзеге асыруға;
4) бұқаралық ақпарат құралдарын құруға;
5) аймақтық, республикалық және халықаралық коммерциялық емес үкіметтік емес бірлестіктер мен ұйымдарға кіруге;
6) өз органдары арқылы Алқа мүшелері орындауы міндетті жергілікті реттеу актілерін шығаруға;

7) Қазақстан Республикасының заңнамасына қайшы келмейтін өзге де өкілеттіктерді жүзеге асыруға құқығы бар.

4.2. Алқа:

1) Қазақстан Республикасының заңнамаларын, Республикалық адвокаттар алқасы мен органдарының шешімдерін, Жарғының талаптарын, Алқа мүшелерінің Жалпы жиналысының (Конференцияның) шешімдерін және Төралқаның қаулыларын сақтауға;
2) Республикалық адвокаттар алқасының мүшесі болуға және оған Адвокаттар алқасы делегаттарының республикалық конференциясы анықтайтын мөлшерде аударымдар жасауға;
3) адвокаттардың заңды құқықтары мен мүддесінің бұзылу фактілеріне заңмен тікелей тыйым салынбаған кез келген әдіспен жауап беруге міндетті;
4) өзінің интернет-қорында:
- алқа мүшелерінің жаңартылған тізімін;

- адвокаттық қызмет пен заң көмегіне қатысты Қазақстан Республикасының нормативті құқықтық актілерін;

- адвокаттардың кәсіби әдебі Кодексін;

- заң көмегін көрсетудің стандарттарын;

- заң көмегін көрсетудің сапасына қойылатын талаптарды;

- біліктілікті көтеру стандарттарын;

- кешенді әлеуметтік заң көмегін көрсету бойынша мәліметтерді;

- Алқа мүшелерінің жалпы жиналысының (Конференцияның), сондай-ақ Алқа басшылығының атқару органдары қабылдаған шешімдерін;
- адвокаттардың Тәртіптік комиссиясы жұмысының нәтижелерін;

- әр қызмет түрі бойынша жеке-жеке барлық түсімдер мен шығындар туралы ақпараттарды қамтитын, Алқаның қаржылық-шаруашылық қызметі туралы есебін;

-Алқаның қызметі және оның мүшелері туралы қажетті басқа да ақпараттарды жариялауы тиіс.
5-бап. Алқадағы мүшелік. Адвокаттың көмекшілері және 
тағылымдамадан өтуші
5.1. Қазақстан Республикасының азаматы болып табылатын, жоғары заң білімі бар, адвокаттық қызметпен айналысуға лицензия (бұдан әрі – «Лицензия») алған және осы Жарғыны мойындайтын адам Алқа мүшелігіне қабылдануы мүмкін.
5.2. Сот тәртібімен әрекетке қабілетсіз не әрекет қабілеті шектеулі деп танылған не заңмен белгіленген тәртіпте өтелмеген немесе алынбаған соттылығы бар адам адвокат бола алмайды.
Сондай-ақ мына тұлғалар адвокат бола алмайды:

1) Қылмыстық процесстік кодекстің 35 - бабының (Іс бойынша іс жүргізуді болғызбайтын мән-жайлар) бірінші тармағының 3), 4), 9), 10) және 12) тармақшаларында немесе осы кодекстің 36 - бабында (Қылмыстық қудалауды жүзеге асырмауға мүмкіндік беретін мән-жайлар) көзделген негіздер бойынша қылмыстық жауапкершіліктен босатылған адам, осындай оқиғалар басталғаннан кейін 3 (үш) жыл ішінде адвокат бола алмайды;

2) теріс себептер бойынша мемлекеттік, әскери қызметтен, прокуратура органдарынан, өзге де құқық қорғау органдарынан, арнайы мемлекеттік органдардан, судьялықтан босатылғандар, босатылған күннен бастап бір 1 (бір) жыл ішінде; 
3) әкімшілік коррупциялық құқықбұзушылық жасаған адам, осындай оқиға басталғаннан кейін 3 (үш жыл) ішінде;

4) адвокаттық қызметпен айналысуға лицензиясынан айырылған; 
5) теріс себептер бойынша заң кеңесшілері палатасының тізімінен шығарылған, егер шығарылған күннен 3 (үш) жылдан кем уақыт өтсе, адвокат бола алмайды. 
5.3. Адам алқадан шығарылған, бірақ адвокат лицензиясын сақтап қалған жағдайда ол шығарылған (өзінің қалауы бойынша шығарылған жағдайлардан басқа) сәттен бастап кемінде 6 (алты) ай өткеннен кейін Алқаға қайта қабылдануы мүмкін. Бірақ бұл аралықта адвокаттық қызметті жүзеге асыруға жол берілмейді.
5.4. Алқа мүшелігіне Төралқа қабылдайды. Алқаға кіру туралы өтініш Төралқаның кезекті отырысында қаралады. Өтініш Алқа кеңсесіне, Алқа Төралқасы бекіткен жазбаша нысанда, уақтылы берілуі тиіс.
5.5. Алқа мүшелігіне қабылдаудан бас тартса мүдделі тұлға адвокаттардың Республикалық алқасына немесе сотқа шағымдана алады.
5.6. Республикалық адвокаттар алқасы анықтаған тәртіпте Алқа мүшелігіне қабылданушы лицензиат мынандай мазмұнда ант береді:


«Мен, (аты және тегі), заң көмегін көрсетудің қағидаттарын, адвокаттардың кәсіби әдеп Кодексін сақтауға, адамның құқықтарын, бостандықтарын және мүдделерін шынайы және адал қорғауға, заң көмегін алу құқығын қамтамасыз етуге, сеніп тапсырылған өз міндеттерімді Қазақстан Республикасының Конституциясына және Қазақстан Республикасының заңдарына сәйкес орындауға салтанатты түрде ант етемін».


5.7. Лицензиат анттың мәтініне қол қояды, ол адвокаттың жеке ісінде сақталады.


5.8. Алқа өзінің мүшелерінің тізімін жүргізеді және оны Алқаның интернет-қорында орналастырады.


Алқа адвокаттың мәртебесін алғаны, уақытша тоқтатқаны және тоқтатқаны жөніндегі ақпаратты Республикалық адвокаттар алқасына жібереді.

5.9. Адвокаттардың көмекшілері мен тәлімгерлері болуы мүмкін.
5.10. Адвокаттың көмекшілері еңбек шартының негізінде заң консультациясында, адвокат кеңсесінде немесе адвокаттық қызметпен жеке-дара айналысатын адвокаттың жанында жұмыс істей алады. 
Адвокаттың көмекшілері адвокаттың нұсқаулары бойынша және соның жауапкершілігімен адвокаттың тапсырмаларын орындауға құқылы. 
Адвокаттың тапсырмалары  берілген тапсырмаға сай және уақтылы адвокаттың көмекшілерімен орындалуға жатады. 
Егер көмекші адвокаттың тапсырмасын орындай алмаса, бұл туралы ол адвокатқа уақытында, орындамау себебін көрсете отырып хабарлауға міндетті.
5.11. Жоғары заң білімі бар,  адвокаттық қызметтің кәсіби білімі мен тәжірибелік машықтарын алу мақсатында АҚАА тағылымдамадан өту туралы шарт жасасқан және Жарғының 5.2 тармағымен (немесе Адвокаттық қызмет туралы заңның 32-бабының 2-тармағымен) белгіленген талаптарға жауап беретін Қазақстан Республикасының азаматы адвокатқа тағылымдамадан өтуші бола алады.
5.12. Жарғының 5.11. тармағында көрсетілген талаптарға сай және тағылымдамадан өтуге ниет білдірген тұлға Алқаның Төралқасына тағылымдамадан өтуге жіберу туралы арызы арқылы өтініш береді, арызға тиісті құжаттар қоса тіркеліп өткізіледі, олардың тізімі «Республикалық адвокаттар алқасы әзірлеген және өкілетті органның келісімі арқылы бекіткен адвокаттыққа тағылымдамадан өтушілердің тағылымдамадан өту тәртібі туралы Ережемен» бекітіледі.

5.13. Арызды қараудың нәтижесінде Алқа Төралқасы төмендегі шешімдердің бірін қабылдайды:

1) тағылымдамадан өтуге жіберу туралы;

2) тағылымдамадан өтуге жіберуден бас тарту туралы.

Арызы бойынша тағылымдамадан өтуге жіберу туралы шешім 5 (бес) жұмыс күнінің ішінде қабылданады.
Алқамен тағылымдамадан өту туралы шарт жасау үшін Төралқаның Қаулысы негіз болып табылады.
Тағылымдамадан өтушілер 6 (алты) айдан 1(бір) жылға дейін тағылымдамадан өтеді.
Тағылымдама адвокаттық қызметте кем дегенде 5 (бес) жыл жұмыс өтілі бар адвокаттың жетекшілігімен жүзеге асырылады.
Адвокаттыққа тағылымдамадан өтушілердің көп жиналуын себеп қылып тағылымдамадан өту үшін рұқсат беруден бас тартуға жол берілмейді.
Тағылымдама кезеңі заң мамандығы бойынша жұмыс өтіліне есепке алынады.
Тағылымдама кезеңінде тағылымдамадан өтуші еңбек шарты бойынша адвокаттың көмекшісі ретінде жұмысқа қабылдануы мүмкін.

5.14. Тағлымдамадан өтуді ұйымдастыруды «Республикалық адвокаттар алқасы әзірлеген және өкілетті органның келісімі арқылы бекіткен Адвокаттыққа тағылымдамадан өтушілердің тағылымдамадан өту тәртібі туралы Ережеге сәйкес Алқаның Төралқасы жүзеге асырады. 
5.15. Тағылымдаманың нәтижесі бойынша тағылымдамадан өтушінің жетекшісі қорытынды әзірлейді және Алқа Төралқасына бекіту үшін жіберіледі. 
Тағылымдама материалдарын қараудың нәтижесінде Алқа Төралқасы тағылымдамадан өту туралы қорытындыны бекіту туралы немесе тағылымдамадан өту туралы қорытындыны бекітуден бас тарту туралы шешім қабылдайды. 
Тағылымдамадан сәтті өткені туралы қорытынды Алқа Төралқасы бекіткен күннен бастап 3 (үш) жыл ішінде жарамды болып табылады. 
Тағылымдамадан өту туралы қорытындыны бекітуден бас тарту туралы шешім негізді болуы тиіс және мүдделі тұлға ол бойынша Республикалық адвокаттар алқасына немесе сотқа шағымдана алады. 
Тағылымдамадан өте алмаған тұлға қайтадан тағылымдамадан өтуге жалпы негіздер бойынша жіберіледі.
5.16. Қазақстан Республикасының «Сот жүйесі және судьялардың мәртебесі» туралы Қазақстан Республикасының Конституциялық заңының 34-бап, 1-тармағы, 1), 2), 3), 9), 10) және 12) тармақшаларында көзделген негіздер бойынша судьялық өкілеттігін тоқтатқан тұлғалар тағылымдамадан өтпейді.


5.17. Адвокаттың көмекшісі және тағылымдамадан өтуші адвокаттық қызметпен дербес түрде айналысуға құқығы жоқ.

5.18. Тағылымдамадан өтушілер Алқа Төралқасымен тәртіптік жауапкершілікке тартылуы мүмкін. Тағылымдамадан өтушіге қатысты түскен Өтініш адвокаттардың әдебі жөніндегі Комиссиясымен егер тексерісті тоқтатуға немесе тексерістің мерзімін ұзарту туралы негіздер болмаса,  15 (он бес) күннің ішінде, қаралады.


Тағылымдамадан өтушіні тәртіптік жауапкершілікке тарту туралы негіздер болатын болса Адвокаттардың әдебі жөніндегі комиссиясы Төралқаға тағылымдамадан өтушіге қатысты тәртіптік өндіріс қозғау туралы Өтінішхат енгізеді.


Өтінішхат енгізуге Адвокаттық қызмет туралы Заңды, Алқаның Жарғысын, Кәсіби әдеп кодексін, алқаның Төралқасының қаулыларын, Республикалық адвокаттар алқасы органдарының шешімдерін, Алқаның органдарының шешімдерін, Адвокаттық әдеп комиссиясы жөніндегі Ережені бұзғанын көрсететін жеткілікті деректердің болуы негіз болып табылады.


Төралқаға тағылымдамадан өтушіге қатысты тәртіптік өндіріс қозғау туралы Өтінішхат түскеннен кейін Алқа Төралқасының Төрағасымен түскен материалдарды тексеру тапсырылатын Алқа Төралқасының мүшесін көрсете отырып,  тағылымдамадан өтушіге қатысты тәртіптік өндіріс қозғау туралы Қаулы шығарылады. Тексерістің нәтижесі бойынша Төралқа мүшесі тиісті қорытынды әзірлейтін болады. Тағылымдамадан өтушілерді тәртіптік жауапкершілікке тарту жөніндегі шешімді Алқа Төралқасы қабылдайды.

Тағылымдамадан өтушілерге қолданылатын тәртіптік жауапкершілік шаралары мыналар болып табылады:

· ескерту;

· сөгіс;

· қатал сөгіс;

· тағылымдамадан өту туралы Шартты бұзу.


Тағылымдамадан өтушіні тәртіптік жауапкершілікке тартумен байланысты басқа да мәселелер Адвокаттық әдеп комиссиясы туралы Ережеде, сонымен қатар тағылымдамадан өтуші және АҚАА арасында жасалған тағылымдамадан өту туралы Шартта көрсетіледі.
6-бап. Алқа мүшелерінің құқықтары

6.1. Алқа мүшесінің, адвокаттық қызмет туралы Заңның 33-бабында қарастырылған құқықтарынан басқа:

1) Алқаның, оның органдары мен лауазымды тұлғаларының жәрдемін, кәсіби көмегін және қорғауын пайдалануға;
2) Аалқа органдарын сайлауға және соларға сайлануға;


3) Алқа органдары алдына алқа қызметіне қатысты мәселелер қоюға, алқа мен оның органдарының жұмысын жақсарту жөнінде ұсыныстар енгізуге, шешімдерді талқылау мен қабылдауға қатысуға, Алқа органдарынан олардың қызметі туралы құжаттар мен материалдарды беруді талап етуге;
4) Алқа органдары оның қызметін немесе оның тәртібін (мінез-құлқын) тексерген және талқылаған барлық жағдайларда өзі қатысуға;
5) жарғыда белгіленген тәртіп пен шарттарда АҚАА мүлкін пайдалануға;
6) өзінің адвокаттық қызметін тоқтата тұруға;
7) өз бастамасымен АҚАА құрамынан шығуға; 

8) Қазақстан Республикасының заңнамаларында көрсетілген тәртіпте ереуіл, пикет ұйымдастыруға құқығы бар.
9) өз еркімен кешенді әлеуметтік заң көмегін көрсетуге.
6.2. Алқа мүшелері өзінің құқықтары жөнінен тең болады.

7-бап. Алқа мүшелерінің міндеттері

7.1. Адвокаттық қызмет туралы заңның 33-бабында қарастырылған адвокаттардың жалпы міндеттерімен қоса, Адвокаттар алқасының мүшесі:

1) Алқаның Жарғысының талаптарын сақтауға;
2) Алқа мүшелерінің Жалпы жиналысының (Конференцияның),  Республикалық адвокаттар алқасының және олардың органдарының шешімдерін орындауға;

3) мүшелік және мақсаттық жарналарды төлеуге;
4) қоғамның адвокатураға деген сенімін сақтауға және мықтылауға міндетті. Адвокат адвокатураның үлгілерін, құндылықтарын және жақсы дәстүрлерін шынайы беріліп ұстануы тиіс; өзінің әрекеттерімен оның абыройын асқақтатуы тиіс,  адвокатураның беделін кемсітетін әрекеттерді жасамауға міндетті. Заңды күшіне кірмеген соттың шешімдерін бағалауға қатысты  өз ойларын жұртқа жарияламауға және басқа да адвокаттардың беделін кемсітетін және басқа адвокаттардың қорғауындағы немесе оларға сенім білдірген адамдарға зиян келтіретін немесе сондай қауіп туғызатын ой-пікірін жұрт алдында білдіуден тартынуға (жасамауға) міндетті. Сонымен қатар, басқа адвокаттардың қызметіне және өзі қатыспаған істер бойынша шығарылған сот қаулыларына жұрт алдында баға беруден тартынуға (жасамауға) міндетті. 
Аталған ережелер соттың шешімдерін құқықтық талдаудан және қаралған істің нәтижелері бойынша көпшілікпен бірге талқылауға қатысудан шеттетілуді білдірмейді.
5) Көрсетілген заң көмегі бойынша статистикалық мәліметтерді Төралқаға ұсынуға;
6) Төралқаны оған адвокаттық қызметпен айналысуға кедергі келтіретін барлық фактілер және кәсіби тиесілігі бойынша дискриминация туралы жазбаша түрде шұғыл хабардар етуге;
7) Төралқамен тұрақты байланыс жасауға және осы байланысты реттеуші уәкілетті заң консультацияларының меңгерушілерімен тұрақты байланыс жасауға;
8) Төралқаға тұрғылықты жерінің, телефон нөмірінің, электронды поштасы, кеңсесі мекен-жайының өзгеруі туралы тиісті оқиға болған кезден бастап 3 (үш) жұмыс күні ішінде хабарлауға;

9) Төралқаға, тексеріс жүргізуге өкілеттігі бар Алқа органдарына, Адвокаттық қызмет туралы заңға және Алқаның Жарғысына сәйкес, келіп түскен өтініштер мен қозғалған тәртіптік өндіріс бойынша ұсынылған заң көмегінің сапасына қатысты жеке немесе заңды тұлғалардың берілген өтініштерін тексеру үшін қажетті материалдарды ұсынуға;
10) Аты-жөні, әкесінің аты (болса) өзгерген жағдайда адвокаттық қызметпен айналысуға алған лицензиясын қайта рәсімдеу туралы лицензиарға «Рұқсаттар және хабарламалар туралы» Қазақстан Республикасының заңнамасымен белгіленген тәртіпте және талаптарда өтініш беруге;
11) Шарт бойынша заң көмегі көрсетілетін үшінші жаққа, мұндай көмекті көрсетудің нәтижесінде зиян келтірудің салдарынан пайда болатын міндеттер бойынша кәсіби жауапкершілікті сақтандыру шартын жасауға міндетті /Бұл тармақ 2020 жылдың 01 қаңтарынан бастап күшіне кіреді/.
Кәсіби жауапкершілікті сақтандыру шарты болмаған жағдайда адвокат заң көмегін көрсетуге кірісуге құқығы жоқ /Бұл тармақ 2020 жылдың 01 қаңтарынан бастап күшіне кіреді/.
7.2. Алқаның мүшесі Алқаның алдында мақсатты және айлық мүшелік жарналар төлеуден басқа өзгедей біржақты мүліктік міндеттемелерді мойнына алмайды.
7.3. Алқа мүшелері өзінің міндеттері жөнінен құқықтары тең болады.

8-бап. Алқа мүшелерінің тәртіптік жауапкершілігі 
және жауапкершілікке тарту тәртібі

8.1. Адвокатты тәртіптік жауапкершілікке тартуды Жарғының осы бабына және адвокаттар алқасының Республикалық конференциясы бекіткен адвокаттардың Тәртіптік комиссиясы  туралы Ережеге сәйкес, Тәртіптік комиссия жүзеге асырады.
8.2. Тәртіптік іс адвокаттардың Тәртіптік комиссиясымен қаралады және бұзушылықты анықтаған күннен бастап 1 (бір) ай мерзімнен асырмай қаралуы тиіс. 
8.3. Тәртіптік істі қарау кезінде адвокаттардың Тәртіптік комиссиясы шағым түсірген тұлғаларды, сондай-ақ өздеріне қатысты шағым қарастырылатын Алқаның мүшелерін мәжілістеріне шақыруға міндетті.
Әділет органдары тәртіптік өндірісті қозғау туралы ұсыныс енгізген жағдайда бұл әділет органы өкілінің қатысуымен қарастырылады. 
Қарастырылатын уақыты және орны туралы тиісті түрде хабар алған жоғарыда көрсетілген тұлғалардың келмеуі тәртіптік өндірісті қарастыруға кедергі келтірмейді.
8.4. Тәртіптік іс қозауға себеп:
1) адвокат өкіл (қорғаушы) болған сот талқылауы бойынша заңдық күшіне кірген сот актісі;

2) әділет органының ұсынысы;

3) Алқа Төралқасының шешімінің негізінде шығарылған Алқа Төралқасының Төрағасының ұсынысы себеп болып табылады.
8.5. Адвокаттың Адвокаттық қызмет туралы Заңының, Адвокаттық қызмет туралы Қазақстан Республикасы заңнамасының, Адвокаттардың кәсіби әдебі кодексінің, Алқа Жарғысының, Республикалық адвокаттар алқасының, Алқа органдарының шешімдерінің талаптарын бұзуын көрсететін жеткілікті деректердің болуы  тәртіптік өндірісті қозғауға негіз болып табылады.
8.6. Жеке және заңды тұлғалардың адвокат әрекеттеріне (немесе әрекетсіздігіне) берілген шағымдарын тексеру нәтижесінде ұсыныс беруге негіздер болған жағдайда Алқа Төралқасы Тәртіптік комиссияға тәртіптік іс қозғау туралы ұсыныс әзірлеу және Алқа Төралқасының Төрағасының ұсынысын жіберу туралы шешім қабылдайды.
8.7. Алқа Төралқасының Төрағасының ұсынысын беруге мыналар негіз болып табылмайды:

1) адвокаттық қызметті жүзеге асырумен байланысты емес, адвокаттың әрекеттеріне (немесе әрекетсіздігіне) негізделген шағымдар, өтініштер, ұсыныстар, қаулылар;

2) ол адамдарға қатысты адвокат өз қызметін жүзеге асырып жатпаған (не асырмаған) тұлғалардың шағымдары, өтініштері, сондай-ақ адвокаттың әрекеттеріне (немесе әрекетсіздігіне) берілген жасырын өтініштер ұсыныс беруге негіз болып табылмайды. 
8.8. Тәртіптік іс қозғалмайды, ал қозғалып қойған іс қысқартылуға жатады, егер:
1) дәл сол қатысушылардың арасындағы, дәл сол мәселе және дәл сол негіз бойынша қаралған тәртіптік іс бойынша адвокаттардың Тәртіптік комиссиясының шешімі болатын болса;

2) адвокаттар алқасының Республикалық конференциясымен бекітілген адвокаттардың Тәртіптік комиссиясы туралы Ережемен қарастырылған негіздердің бірімен тәртіптік істі қысқарту туралы адвокаттардың Тәртіптік комиссиясының шешімі болатын болса.
8.9. Адвокаттардың Тәртіптік комиссиясы тәртіптік іс бойынша келесі шешімдерді қабылдауға құқығы бар:
1) адвокатқа қатысты тәртіптік өндірісті қысқарту туралы, егер оның әрекеттерінде (немесе әрекетсіздігінде) Қазақстан Республикасының заңнамаларының, кәсіби әдеп Кодексінің, Алқа Жарғысының және оның органдарының шешімдерінің талаптарын бұзу орын алмаған болса, немесе тексеріс жүргізген Комиссия мүшесінің қорытындысының негізінде адвокат клиенттің немесе Алқаның алдындағы өз міндеттерін тиісті орындағаны анықталса немесе керісінше нақты мән-жәйлар Комиссия мүшесімен дұрыс анықталған болса, бірақ адвокаттың әрекетін құқықтық бағалағанда немесе заңнамаларды және адвокаттардың Тәртіптік комиссиясы туралы Ережені түсіндіргенде қате жіберілген болса; 
2) адвокаттардың тәртіптік комиссиясының бұрынғы шешімі болған жағдайда немесе дәл сол қатысушылардың арасындағы, дәл сол мәселе және дәл сол негіз бойынша қаралған өндіріс бойынша адвокаттардың басқа территориялдық алқасының адвокаттардың тәртіптік комиссиясының шешімі болатын болса тәртіптік істі қысқарту туралы;
3) сот актісін немесе ұсынысын қайтарып алса немесе тәртіптік өндірістің қатысушылары бітімге келсе тәртіптік істі қысқарту туралы;
4) тәртіптік істі қарау барысында тәртіптік жауапкершілік шарасын қолдану мерзімдерінің өтіп кеткені анықталған жағдайда, тәртіптік істі қысқарту туралы;
5) адвокатпен жасалған теріс қылықтың мөлшерінің шамалылығына байланысты адвокатқа жасаған бұзушылықты түсіндіре отырып тәртіптік істі қысқарту туралы;
6) тәртіптік істі қарау барысында адвокаттардың Тәртіптік комиссиясы тәртіптік өндірісті қозғау үшін жеткілікті себептің жоқтығын анықтайтын болса, тәртіптік істі қысқарту туралы;

7) адвокаттың әрекеттерінде (немесе әрекетсіздігінде) Қазақстан Республикасының заңнамаларының, кәсіби әдеп Кодексінің, Алқа Жарғысының және оның органдарының шешімдерінің талаптарын бұзу орын алған болса, клиенттің немесе Алқаның алдындағы өз міндеттерін адвокаттың орындамағаны немесе тиісті дәрежеде орындамағаны анықталса, адвокатқа Адвокаттық қызмет туралы Заңмен қарастырылған тәртіптік жауапкершілік шарасын қолдану жөнінде шешім қабылдауға құқығы бар.
8.10. Адвокаттардың тәртіптік комиссиясы - адвокатқа келесі тәртіптік жазалау шараларын қолдануға құқығы бар:

· ескерту;

· сөгіс;

· қатаң сөгіс;

· «Адвокаттық қызмет және заң көмегін көрсету туралы» Қазақстан Республикасының заңының 60-бабында көрсетілген тәртіпте және негіздер бойынша Алқа мүшелігінен шығару;
8.11. Адвокатпен жасалған теріс қылық үшін тек бір тәртіптік жаза тағайындалуы мүмкін. 

Адвокаттың жасаған теріс қылығы анықталған күннен бастап 1 (бір) айдан кешіктірілмей, бірақ жасалған кезден бастап 6 (алты) айдан кешіктірілмей адвокатқа тәртіптік шара қолданылуы мүмкін.

Тәртіптік комиссия тәртіптік істі қарау нәтижесінде адвокаттар алқасының мүшесін анықталған бұзушылықтарды жоюға міндеттейтін және оларды жоюдың мерзімін анықтайтын ұйғарым шығара алады.
8.12. Жарғының 8.10. тармағында көрсетілген Шешімдер адвокаттардың тәртіптік комиссиясының көпшілік даусымен қабылданады және қабылданған күннен күшіне кіреді.
8.13. Адвокаттар Алқасының мүшесіне қатысты тәртіптік шара қолдану туралы адвокаттардың Тәртіптік комиссиясы шешім қабылдаған күннен бастап 2 (екі) күннің ішінде Адвокаттар алқасы адвокаттар алқасының мүшесіне, сондай-ақ шағым келтірген тұлғаға оның алғанын бекітуді қамтамасыз ететін байланыс құралдары арқылы шешімнің көшірмесін жібереді.
8.14. Жаңа және (немесе) жаңадан ашылған мән-жайлар болатын болса Адвокаттардың тәртіптік комиссиясы адвокаттың арызы бойынша адвокатқа тәртіптік жауапкершілік шарасын қолдану жөніндегі өзінің шешімін жоюға немесе өзгертуге құқығы бар.
8.15. Адвокаттардың Тәртіптік комиссиясының шешіміне Адвокаттардың республикалық алқасына немесе сотқа шағым берілуі мүмкін. 
8.16. Адвокаттардың Тәртіптік комиссиясы жұмысының нәтижесі адвокаттардың Интернет-қорында жарияланатын болады.

9-бап. Адвокаттық қызметпен айналысуға арналған
лицензияның қолданысын тоқтата тұру
9.1. Адвокаттық қызметпен айналысуға арналған лицензияның қолданысын тоқтата тұру тәртібі Қазақстан Республикасының заңдарында белгіленеді.

9.2. Адвокаттық қызметпен айналысуға арналған лицензияның қолданысы, Қазақстан Республикасының заңдарында көзделген жалпы негіздерден басқа, мынадай:

          1) адвокат мемлекеттік қызметте болған;

        2) ол Қазақстан Республикасының Парламенті депутатының, өз қызметін бюджет қаражаты есебінен ақы төленетін, тұрақты немесе жұмыстан босатылған негізде жүзеге асыратын мәслихат депутатының өкілеттіктерін атқарған;

         3) адвокат мерзімді әскери қызметті өткерген;

        4) адвокат өз қызметін адвокаттар алқасына берілген өзінің өтініші негізінде тоқтата тұрған кезеңде тоқтатыла тұрады.

      9.3. Адвокаттық қызметпен айналысуға арналған лицензияның қолданысы мынадай жағдайларда көрсетілген мерзімге:

       1) адвокаттық қызметпен айналысу құқығына арналған лицензиядан айыру туралы іс бойынша іс жүргізу қозғалғанда – шешім қабылданғанға дейін;

 2) адвокатты қылмыстық-процестік заңға сәйкес қылмыс жасауда айыпталушы деп танығанда – үкім заңды күшіне енгенге дейін;

        3) біліктілікті арттырудан өту мерзімін күнтізбелік отыз күннен астам уақыт дәлелсіз себеппен бұзғанда не оны өтуден бас тартқанда – бұзушылық жойылғанға дейін, бірақ үш айдан аспайтын мерзімге;

       4) адвокат мемлекет кепілдік берген заң көмегін көрсету сапасының өлшемшарттарына сәйкес келмейтін, мемлекет кепілдік берген заң көмегін жүйелі түрде (қатарынан күнтізбелік он екі ай ішінде үш және одан да көп рет) көрсеткенде – алты айға;

       5) "Қылмыстық жолмен алынған кірістерді заңдастыруға (жылыстатуға) және терроризмді қаржыландыруға қарсы іс-қимыл туралы" Қазақстан Республикасының Заңында көзделген талаптарды жүйелі түрде (қатарынан күнтізбелік он екі ай ішінде үш және одан да көп рет) бұзғанда – алты айға;

       6) коммерциялық ұйымның байқаушы кеңесінің құрамына кіру, дауды шешу үшін тиісті төреліктің төрешісі болып сайлану немесе тағайындалу, сондай-ақ оқытушылық, ғылыми немесе өзге де шығармашылық қызметпен айналысу жағдайларын қоспағанда, адвокат кәсіптік қызметпен қатар кәсiпкерлiк немесе өзге де ақы төленетін қызметпен де айналысқанда – алты айға тоқтатыла тұрады.

       9.4. Адвокаттық қызметпен айналысуға арналған лицензияның қолданысын тоқтата тұру облыстардың, республикалық маңызы бар қалалардың, астананың аумақтық әділет органдарының ұсынуы, Республикалық адвокаттар алқасының өтінішхаты негізінде, АҚАА  өтінішхаты негізінде лицензиардың шешімімен жүзеге асырылады.

      Адвокат лицензиясының қолданысын тоқтата тұру лицензиар адвокаттық қызметпен айналысуға арналған лицензияның қолданысын тоқтата тұру туралы шешім қабылдаған күннен бастап адвокаттық қызметті жүзеге асыруға тыйым салуға алып келеді.

       9.5. Жарғының 9.2. тармағында көзделген негiздер бойынша тоқтатыла тұрған адвокаттық қызметпен айналысуға арналған лицензияның қолданысын қайта бастау адвокаттың өтiнiшi бойынша күнтізбелік он күн iшiнде лицензиардың бұйрығы және оны тоқтата тұру үшiн негiздердiң тоқтатылғанын растайтын құжаттар негiзiнде жүзеге асырылады. Адвокаттық қызметпен айналысуға арналған лицензия қолданысының қайта басталғаны туралы адвокат, адвокаттар алқасы, құқық қорғау органдарының орталық аппараттары және соттардың қызметін ұйымдастырушылық және материалдық-техникалық қамтамасыз ету жөніндегі уәкілетті орган хабардар етіледі.

       9.6. Лицензиардан Адвокаттың лицензиясының әрекетін тоқтата тұру (қайта жаңғырту) туралы хабарлама келгеннен кейін, адвокат Төралқаның Төрағасына адвокаттың Алқадағы мүшелігін тоқтата тұру (қайта жаңғырту) туралы арызбен өтініш жасайды. Төралқа Төрағасы адвокаттың лицензиясының әрекетін тоқтата тұру (қайта жаңғырту) туралы тиісті Бұйрық шығарады.

9.7. Қажет болған және клиент келіскен жағдайларда, адвокаттар алқасы адвокатының адвокаттық қызметпен айналысуға арналған лицензиясы тоқтатыла тұрған клиентті заң көмегімен қамтамасыз ету жөніндегі шараларды қабылдайды.
10-бап. Адвокаттық қызметпен айналысуға арналған 
лицензияың қолданысын тоқтату және одан айыру
10.1. Адвокаттық қызметпен айналысуға арналған лицензияның қолданысын тоқтату "Рұқсаттар және хабарламалар туралы" Қазақстан Республикасының Заңында көзделген тәртіппен және негіздерде жүзеге асырылады.

      10.2. Адвокаттық қызметпен айналысуға арналған лицензиядан айыру Қазақстан Республикасының Әкімшілік құқық бұзушылық туралы кодексіне сәйкес жүзеге асырылады.

       10.3. Лицензиар адвокаттық қызметпен айналысуға арналған лицензияның қолданысын тоқтатуды, осы Жарғының 10.1. тармағында көзделген негіздерден бөлек, мынадай:

       1) адвокат заңды күшіне енген сот шешімі бойынша әрекетке қабілетсіз немесе әрекет қабілеті шектеулі, қайтыс болды не хабарсыз кетті деп танылған;

         2) адвокат Қазақстан Республикасының азаматтығын тоқтатқан;

         3) адвокат қайтыс болған;

      4) адвокат қасақана қылмыс жасағаны үшін қылмыстық жауаптылықтан Қазақстан Республикасы Қылмыстық-процестік кодексінің 35-бабы бірінші бөлігінің 3), 4), 9), 10) және 12) тармақтарының немесе 36-бабының негізінде босатылған;

        5) қасақана қылмыс жасағаны үшін адвокатқа қатысты соттың айыптау үкімі заңды күшіне енген;

       6) адвокатқа медициналық сипаттағы мәжбүрлеу шараларын қолдану туралы сот шешімі заңды күшіне енген жағдайларда жүзеге асырады.

       10.4. Адвокаттық қызметпен айналысуға арналған лицензиядан айыру, осы Жарғының 10.2. тармағында көзделген негіздерден басқа, мынадай:

       1) адвокат кәсіптік міндеттерін орындау кезінде Қазақстан Республикасының заңнамасын, заң көмегін көрсету қағидаттарын, Адвокаттардың кәсіптік әдеп кодексін өрескел не бірнеше рет бұзған;

       2) біліктілігінің жеткіліксіздігі салдарынан адвокаттың өз кәсіптік міндеттерін орындауы мүмкін болмаған;

      3) Адвокаттық қызмет туралы Заңының 43-бабы 3-тармағының 3) және 6) тармақшаларында көзделген лицензияның қолданысы тоқтатыла тұрған мән-жайлар жойылмаған;

       4) адвокаттың лицензия беруге негіз болған құжаттарда анық емес немесе қасақана бұрмалаған ақпарат ұсыну фактісі анықталған;

       5) қатарынан отыз алты ай ішінде лицензияның қолданысы Адвокаттық қызмет туралы Заңының 43-бабы 3-тармағының 3), 4) және 5) тармақшаларында көзделген негіздер бойынша үш рет тоқтатыла тұрған жағдайларда, лицензиардың талап қоюы бойынша сот тәртібімен жүзеге асырылады.

       10.5. Жарғының 10.4. тармағында көзделген жағдайларда, Адвокаттар алқасы Төралқасының өтінішхаты адвокаттық қызметпен айналысуға арналған лицензиядан айыру туралы талап қою арызын дайындауға негіз болып табылады.
Төралқаның адвокатты Адвокаттық қызмет туралы заңның 44-бап, 4 тармағында және 60-баптың 2 тармағында көрсетілген негіздер бойынша алқа мүшелігінен шығару туралы шешімі Төралқаға адвокаттың адвокаттық қызметпен айналысуға арналған лицензиясын тоқтату туралы, сондай-ақ лицензияның әрекетін тоқтату туралы талап арыз дайындау жөнінде өтінішхат қозғау үшін негіз болып табылады.
Осы Жарғының 10.4. тармағының 1), 3), 4) және 5) тармақшаларында көзделген жағдайларда, аумақтық әділет органының ұсынуы да адвокаттық қызметпен айналысуға арналған лицензиядан айыру туралы талап қою арызын дайындауға негіз болып табылады.

       Лицензиар сот шешімі негізінде адвокаттық қызметпен айналысуға арналған лицензиядан айыру туралы бұйрық шығарады, оның көшірмесі лицензиясының қолданысы тоқтатылған адамға жіберіледі. Адвокаттық қызметпен айналысуға арналған лицензия қолданысының тоқтатылғаны туралы соттар, құқық қорғау органдары және Алқа хабардар етіледі.

       10.6. Осы Жарғының 10.3. тармағында көзделген жағдайларда, аумақтық әділет органының ұсынуы адвокаттық қызметпен айналысуға арналған лицензияның қолданысын тоқтату туралы шешім қабылдауға негіз болып табылады.

        Лицензиар адвокаттық қызметпен айналысуға арналған лицензияның қолданысын тоқтату туралы бұйрық шығарады, оның көшірмесі лицензиясының қолданысы тоқтатылған адамға жіберіледі. 
Адвокаттық қызметпен айналысуға арналған лицензия қолданысының тоқтатылғаны туралы соттардың қызметін ұйымдастырушылық және материалдық-техникалық қамтамасыз ету жөніндегі уәкілетті орган, құқық қорғау органдарының орталық аппараттары және Алқа хабардар етіледі.

  11-бап. Алқадағы мүшелікті тоқтата тұру және тоқтату

11.1. Адвокат өзінің қызметін тоқтата түру туралы Алқаға арыз беруге құқылы. Адвокаттың Алқадағы мүшелігін тоқтата тұру туралы арыз беруі адвокаттық қызметпен айналысу лицензиясының әрекетін тоқтата тұруға негіз болып табылады.

11.2. Адвокаттың Алқадағы мүшелігін тоқтата тұру туралы шешімді Алқа Төралқасы қабылдайды.
11.3. Адвокаттың лицензиясының әрекетін тоқтата тұру (қайта жаңғырту) тәртібі Жарғының 9-бабында қарастырылған.
11.4. Адвокаттың Алқадағы мүшелігін Алқаның Төралқасы мынадай жағдайларды тоқтатады:
        1) адвокаттық қызметпен айналысуға арналған лицензияның қолданысы тоқтатылған немесе одан айырылған;
2) адвокат өз міндеттерін орындаған кезде Қазақстан Республикасы заңнамасының талаптары мен нормаларын, адвокаттар алқасының жарғысында бекітілген заң көмегін көрсету қағидаттарын, Адвокаттардың кәсіптік әдеп кодексін өрескел не бірнеше рет бұзған;

       3) біліктілігінің жеткіліксіздігі салдарынан адвокаттың өз кәсіптік міндеттерін орындай алмайтыны анықталған;

         4) мүшелік жарналарды жүйелі түрде төлемеген;

       5) коммерциялық ұйымның байқаушы кеңесінің құрамына кіру, дауды шешу үшін тиісті төреліктің төрешісі болып сайлану немесе тағайындалу, сондай-ақ оқытушылық, ғылыми немесе өзге де шығармашылық қызметпен айналысу жағдайларын қоспағанда, адвокат кәсіптік қызметпен қатар кәсiпкерлiк немесе өзге ақы төленетін қызметпен де айналысқан;

          6) өз еркі бойынша;

          7) адвокат қайтыс болған жағдайларда;

 Адвокатты адвокаттар алқасынан Жарғының осы тармағының 2) және 3) тармақшаларында  көзделген негіздер бойынша шығару адвокаттық қызметпен айналысуға арналған лицензияның қолданысын тоқтатуға алып келеді.

11.5. Алқадағы мүшелікті тоқтатуға Алқа Төралқасы қаулысының көшiрмесi адвокатқа табыс етілген күннен бастап бiр ай мерзiмде Республикалық адвокаттар алқасына немесе сотқа шағым жасалуы мүмкiн.
11.6. Алқадағы мүшелігі уақытша тоқтатылған немесе тоқтатылған тұлға тиісті шешім қабылданған соң Алқадағы мүшелігі уақытша тоқтатылған немесе тоқтатылғаны жөніндегі шешімді алған күннен бастап 1 (бір) жұмыс күні ішінде Алқаға өзінің куәлігін тапсыруға міндетті.

11.7. Мүшелік жарналарды жүйелі түрде төлемегені үшін АҚАА шығарылған адвокаттың өзінің қарызын толық өтегеннен кейін, заңда көрсетілген тәртіпте, Алқа мүшелігіне қайта кіруге өтініш беруге құқығы бар.
12-бап. Адвокаттар алқасының құрылымы 

12.1. Азаматтардың білікті заң көмегіне қол жеткізуін қамтамасыз ету үшін Алқа Төралқасы заң консультацияларын, соның ішінде мамандандырылған заң консультацияларын құрады.
12.2. Заң консультациясының орналасатын орнын Алқа Төралқасы айқындайды.
12.3. Заң консультациясын Алқа Төралқасы тағайындайтын меңгеруші басқарады.
12.4. Заң консультациясы Алқаның құрылымдық бөлімшесі (филиалы) болып табылады.
12.5. Заң консультациясының өз атауы көрсетілген және Алқаға тиесілігі көрсетілген мөрі, заң көмегін көрсетуді ұйымдастыруға қажетті өзге де атрибутикасы бар.
12.6. Заң консультациясы Алқа Төралқасының бекіткен Ереженің негізінде іс-әрекет етеді.
12.7. Адвокат өз бетімен немесе басқа адвокаттармен бірлесіп адвокатық кеңсесін құруға құқылы. 
Адвокаттық кеңсе адвокаттар алқасының мүшесімен (мүшелерімен) құрылады.
Адвокаттық кеңсе адвокаттардың заң көмегін көрсетудің материалдық, ұйымдық-құқықтық және өзге де жағдайларын қамтамасыз ету мақсатында құрылады. 
Адвокаттық кеңсе серіктестері оның міндеттемелері бойынша жауап бермейді, ал адвокаттық кеңсе өзінің серіктестерінің міндеттемелері бойынша жауап бермейді.
12.8. Адвокаттық кеңсе коммерциялық емес ұйым болып табылады.
12.9. Адвокат тек бір адвокат кеңсесінің серіктесі бола алады.
12.10. Бір ғана адвокат құрған адвокаттық кеңсе өз қызметін Жарғының негізінде жүзеге асырады. 
12.11. Адвокат кеңсесін бірнеше адвокат құрған жағдайда жазбаша нысанда өз араларында серіктестік туралы қарапайым шарт жасасады. Серіктестік шарт арқылы адвокаттар барлық серіктестері атынан заң көмегін көрсетуге өз күштерін біріктіруге міндеттенеді. Адвокаттық кеңсені мемлекеттік тіркеу үшін серіктестік шарт берілмейді. 
12.12. Адвокат кеңсесінің Жарғысында, мөрінде, мөртабандары мен бланкілерінде адвокат кеңсесінің өз атауы және оның Алқаға тиесілігі көрсетілуі тиіс.
12.13. Адвокат кеңсесінің құрылтайшысы (құрылтайшылары) мемлекеттік тіркеуден өткен соң он күн мерзімде бұл туралы Алқаға жазбаша хабарлауға және оның қарамағына адвокат кеңсесінің серіктестік құжаттарын беруге міндетті.
12.14. Адвокат кеңселерін құруға мемлекеттік органдардың арнайы рұқсаты талап етілмейді.
12.15. Адвокаттық кеңсенің жалпылама ісін жүргізу басқарушы серіктеспен жүзеге асырылады, егер серіктестік шартпен өзге ештеңе анықталмаса. Клиент пен басқарушы серіктестің арасында адвокаттық кеңсе және оған кіретін барлық серіктестердің атынан заң көмегін көрсету туралы шарт жасалады.
12.16. Адвокаттық кеңсе Қазақстан Республикасының салықтық заңнамаларына сәйкес адвокаттардың адвокаттық қызметті жүзеге асырумен байланысты алған табыстары бойынша салықтық агенті ретінде әрекет етуі мүмкін, сонымен қатар клиенттермен және үшінші жақтармен есеп жүргізетін өкіл ретінде және атвокаттық кеңсенің құрылтай құжаттарында көрсетілген басқа да сұрақтар бойынша өкіл ретінде әрекет ете алады.
12.17. Адвокаттық кеңсенің серіктестерімен салым ретінде салынған мүліктері адвокаттық кеңсенің меншігіне жатады.
12.18. Адвокаттық кеңсе серіктестерінің құрамы өзгеруі мүкін:
1) серіктестің шығуына байланысты;

2) басқа серіктесті қабылдаумен байланысты;

3) Серіктес Адвокаттық қызмет туралы заңда қарастырылған негіздер бойынша адвокаттық қызметін тоқтатқан болса.

12.19. Адвокаттық кеңсенің серіктестерінің құқығы бар:

1) адвокаттық кеңседен шыққанда немесе адвокаттық қызметін тоқтатқанда адвокат кеңсесі мүлкінің тиесілі бөлігін алуға немесе егер адвокаттық кеңсе жарғысымен басқаша  қарастырылмаса, адвокаттық кеңсенің меншігіне берген оның мүлкінің құнының шегінде, сол мүліктің құнын алуға;
2) адвокаттық кеңсені таратқан болса кредиторлармен есептескеннен кейін қалған мүліктің тиесілі бөлігін, адвокаттық кеңсенің меншігіне берген өз мүлкінің құнының шегінде алуға.
12.20. Адвокат өз қызметін заңды тұлғаны тіркеусіз жеке-дара жүзеге асыруға құқылы.
12.21. Кәсіби қызметті жеке-дара жүзеге асыруға шешім қабылдаған адвокат бұл туралы Алқаны хабардар етеді. Хабарламада адвокаттың тегі, аты, әкесінің аты (болса), оның тұрақты тұратын жері, байланыс телефондарының нөмірлері, электрондық адрес, қызметтік үй-жайдың мекен-жайы көрсетіледі.
12.22. Кәсіби қызметті заңды тұлға құрмай жеке-дара жүзеге асыратын адвокат банктерде есеп айырысу және өзге де шоттар, жеке мөр, мөртабандар, жеке бланкілер иеленуге құқылы.
Мөрлерде, мөртабандарда, жеке бланкілерде адвокаттың тегі, аты, әкесінің аты (болса) және Алқаға тиесілігі көрсетілуі тиіс.
12.23. Алқамен тұрақты байланыста тұру және онымен байланысты үйлестіру мақсатында адвокаттық кеңсе құрамында адвокаттық қызметті жүзеге асырушы адвокаттар, сонымен қатар адвокаттық қызметті жеке-дара жүзеге асырушы адвокаттар Төралқамен Алқаның (филиалдарына) заң консультацияларына ұйымдастырылып бекітіледі.
12.24. Алқа мүшесі жазбаша түрде адвокаттық қызметті заң консультациясының құрамында жүзеге асыруға өтініш білдірсе және адвокат Алқа мүшелерінің жалпы жиналысында (Конференцияда) анықталған мақсатты жарнаның мөлшерімен және тәртібімен келісетін болса, Алқа Төралқасы сәйкесінше шешім қабылдайды.
12.25. Қызметтің ұйымдастыру нысаны өзгерген жағдайда адвокат сол өзгеріске дейін бекітілген заң консультациясында қала беретін болады.
12.26. Адвокаттың арызы бойынша, не болмаса Төралқаның Төрағасының бастамасымен Төралқа адвокатты бір заң консультациясынан басқа консультацияға бекіте алады.
12.27. Адвокаттыққа тағылымдамадан өтушілерді даярлауды ұйымдастыру және адвокаттардың кәсіби біліктілігін арттыру бойынша жұмысты жүргізу үшін Төралқа Тағылымдамадан өту және адвокаттардың біліктілігін арттыру орталығын (бұдан әрі – «Орталық») құрады.
12.28. Орталықтың орналасқан жерін Алқа Төралқасы айқындайды.
12.29. Орталыққа жалпы басшылықты Алқа Төралқасы тағайындайтын Орталық басшысы жүзеге асырады.
12.30. Орталық Алқаның құрылымдық бөлімшесі (филиалы) болып табылады.
12.31. Орталық Алқа Төралқасы қабылдайтын Ереженің негізінде іс-әрекет етеді.
13-бап. Адвокаттармен көрсетілетін заң көмегінің түрлері, заң көмегін ұйымдастыру, оны көрсетудің тәртібі және есепке алу
13.1. Заң көмегін көрсете отырып, адвокаттар:

1) құқықтық мәселелер бойынша ауызша нысанда да, жазбаша нысанда да консультациялар және анықтамалар береді;

          2) арыздар, шағымдар, өтінішхаттар мен құқықтық сипаттағы басқа да құжаттар жасайды;

          3) азаматтық сот ісін жүргізуге клиенттің өкілі ретінде қатысады;

         4) қылмыстық және әкімшілік сот ісін жүргізуге клиенттің қорғаушысы немесе өкілі ретінде қатысады;

        5) медиация жүргізу кезінде, төрелікте және дауларды шешетін өзге де органдарда істерді талқылауға клиенттің өкілі ретінде қатысады;

       6) мемлекеттік органдарда, қоғамдық бірлестіктер мен өзге де ұйымдарда клиенттің мүдделерін білдіреді;

        7) егер шет мемлекеттердің заңнамасында, халықаралық сот органдарының және өзге де халықаралық ұйымдардың жарғылық құжаттарында немесе Қазақстан Республикасы ратификациялаған халықаралық шарттарда өзгеше белгіленбесе, шет мемлекеттердің мемлекеттік органдарында, соттарында және құқық қорғау органдарында, халықаралық сот органдарында, шет мемлекеттердің мемлекеттік емес органдарында клиенттің мүдделерін білдіреді;

         8) атқарушылық ісін жүргізуге, сондай-ақ қылмыстық жазаны орындау кезінде клиенттің өкілі ретінде қатысады;

            9) татуластыру рәсімдерін жүргізеді.

         Адвокаттар Қазақстан Республикасының заңдарында тыйым салынбаған өзге заң көмегін де көрсетеді.
13.2. Өзінің қызметін заң консультациялары, адвокаттық кеңселер және жеке-дара жүзеге асыратын адвокаттардың мемлекет кепілдік берген заң көмегін көрсетуді ұйымдастыруды Алқаның Төралқасы, заң консультацияларының меңгерушілері жүзеге асырады.
13.3. Адвокаттар алқасы жыл сайын бірінші желтоқсаннан кешіктірмей аумақтық әділет органына мемлекет кепілдік берген заң көмегін көрсету жүйесіне қатысатын адвокаттардың тізімін жібереді.

13.4. Мемлекет кепілдік берген заң көмегін көрсету жүйесіне қатысатын адвокаттар тізіміне қосудың артықшылықты құқығы кешенді әлеуметтік заң көмегін көрсететін адвокаттарға беріледі.
13.5. Аумақтық әділет органы жыл сайын он бесінші желтоқсаннан кешіктірмей, адвокаттармен мемлекет кепілдік берген заң көмегін көрсету туралы келісім жасасады.

          13.6. Алқа Төралқасы адвокаттардың тізімін кезең-кезеңімен жаңартып отырады және жаңартылған күйде ұстайды.
13.7. Қылмыстық немесе әкімшілік процессті жүргізуші органның немесе соттың қаулысы (ұйғарымы) негізінде берілген заң консультациясы меңгерушісінің тапсырмасы мемлекеттік бюджет есебінен қаржыландырылатын мемлекет кепілдік берген заң көмегін көрсету үшін негіз болып табылады. 

Қылмыстық қудалау органының немесе соттың тағайындауы бойынша көрсетілген заң көмегін адвокаттар арасында бөлу заң консультациясы меңгерушілерімен, өздері бекіткен графикке сәйкес жүзеге асырылады.

13.8. Мемлекет кепілдендірген заң көмегінің ақысы бюджет қаражатының есебінен төленеді.
Құқықтық консультация беру түріндегі, мемлекет кепілдік берген заң көмегін көрсету өтініш иесі өтініш жасаған кезде бірден адвокаттың қызметтік үй-жайында жүзеге асырылады. Заң көмегін өтініш иесі өтініш жасағаннан кейін бірден көрсету мүмкін болмаған кезде, ол 3 (үш) жұмыс күнінен аспайтын мерзімде көрсетілуге тиіс. Адвокат өтініш иесіне қабылдау күні мен уақыты туралы қолжетімді нысанда хабарлайды.
13.9. Егер өтініш иесі жүріп-тұруындағы қиындықтарға байланысты ауыр науқасы, мүгедектігі немесе өзге де мән-жайлар салдарынан адвокат белгілеген қабылдау орнына келе алмайтындай жағдайда болса, құқықтық консультация беру оның болатын жерінде жүргізіледі.
Тұлға сол бір мәселе бойынша мемлекет кепілдік берген заң көмегін бір рет ала алады.
13.10. Мемлекет кепілдік берген заң көмегін есепке алуды осындай көмек ұсынған адвокат уәкілетті орган айқындаған тәртіппен жүргізеді.
13.11. Адвокаттар ай сайын, есепті айдан кейінгі айдың бесі күнінен кешіктірмей, Алқаға өздері көрсеткен, мемлекет кепілдік берген заң көмегі туралы есеп ұсынады. Есептің нысанын уәкілетті орган Республикалық адвокаттар алқасының ұсынымдарын ескере отырып бекітеді.
13.12. Алқа жыл сайын бесінші шілдеден және бесінші қаңтардан кешіктірмей аумақтық әділет органына уәкілетті орган Республикалық адвокаттар алқасының ұсынымдарын ескере отырып бекітетін нысан бойынша адвокаттар көрсеткен, мемлекет кепілдік берген заң көмегі туралы жиынтық есеп ұсынады.


13.13. Адвокат көрсететін заң көмегі үшін қаламақының төлемі қолма-қол ақшамен немесе қолма-қол ақшасыз аудару түрінде жасалады және заң көмегін көрсетуді сұраған тұлғамен жасалатын жазбаша Шартпен реттеледі. Қолма-қол есеп айырысқан кезде қаламақыны қабылдау туралы түбіртектің берілуі міндетті болып табылады.
13.14. Адвокаттың нақты істі жүргізуге өкілеттігі адвокаттың куәлігімен және қорғау (өкіл болу) туралы жазбаша хабарлаумен қуатталады. 
13.15. Қорғау (өкіл болу) туралы жазбаша хабарлама беру үшін негіз болып табылады:
1) Адвокат пен көмекке жүгінген тұлғаның арасындағы жазбаша шарт және шартта көрсетілген талаптарға сәйкес қаламақының төленуі;

2) процессті жүргізуші органның және соттың қорғаушы тағайындау туралы қаулысының негізінде берілген  заң консультациясы меңгерушісінің тапсырмасы. 

13.16. Адвокаттың куәлігінің нысаны және оны толтырудың тәртібі адвокаттардың Республикалық алқасымен жасалады және бекітіледі.
Қорғау (өкіл болу) туралы жазбаша хабарламада қорғауға (өкіл болуға) жататын жеке тұлғаның аты-жөні, тегі (бар болса), өкілдік ететін заңды тұлғаның атауы, заң көмегін көрсету шартының мерзімі және тіркеу нөмірі көрсетілуі тиіс. Қорғау (өкіл болу) туралы жазбаша хабарламаға қорғауды (өкіл болатын) жүзеге асыратын адвокат қол қояды. Қорғау (өкіл болу) туралы жазбаша хабарлама тиісті журналда тіркеледі.
Қорғау (өкіл болу) туралы жазбаша хабарламаның нысаны, сонымен қатар оған енгізілетін басқа да мәліметтердің тізімін Республикалық адвокаттар алқасы өкілетті органның келісімін алу арқылы бекітеді.
13.17. Қорғау (өкіл болу) туралы жазбаша хабарламаға жалған мәліметтер енгізгені үшін адвокат Адвокаттық қызмет туралы заңмен және Қазақстан Республикасының басқа да заңдарымен бекітілген жауапкершілікке тартылады.
13.18. Қорғау (өкіл болу) туралы жазбаша хабарлама қатаң есептегі құжат болып табылады.
14-бап. Алқаның мүлкі

  14.1. Алқаның мүлкі Алқа мүшелері төлейтін мүшелік жарналардан, Қазақстан Республикасының заңнамаларында көрсетілген тәртіпте жеке және заңды тұлғалардан түсетін гранттар, демеушілік және өзге де қайырымдылық көмектерден құрылады.

14.2. Алқаның жалпы қажеттілігіне жұмсалатын шығындарға оны материалдық қамтамасыз етуге, адвокаттардың сыйақыларына және олардың Алқа органдарындағы жұмыстарымен байланысты шығындарын өтеуге, Алқа аппаратының жұмысшыларына төленетін еңбекақысына жұмсалатын шығындар және Қазақстан Республикасының заңнамаларында және Алқаның сметасында көрсетілген басқа да шығындар жатады.

14.3. Алқа кәсіпкерлік қызметпен айналыса алады, егер ол оның жарғылық мақсаттарына сәйкес келсе. 
Алқа кәсіпкерлік қызметтен келген табыстар мен шығындардың есебін жүргізеді.

Алқаның кәсіпкерлік қызметіне салық салу Қазақстан республикасының салық заңнамаларына сәйкес жүзеге асырылады.

Алқаның кәсіпкерлік қызметтен тапқан табысы Алқаның мүшелереріне үлестірілмейді және жарғылық мақсаттарға жұмсалады.
14.4. Мақсатты және мүшелік жарналардың мөлшерлемелері мен оларды төлеу тәртібі Алқа мүшелерінің Жалпы жиналысымен (Конференциямен) белгіленеді.
14.5. Мүшелік және мақсатты жарналардың мөлшерлемелері республикалық бюджет туралы Заңмен қаржы жылына сәйкес бекітілген, айлық есептік көрсеткіштің еселік мөлшеріне байланысты есептеледі, бірақ кәсіби қызметін ауылдық мекендерде жүзеге асыратын адвокаттар, не болмаса адвокаттық қызметте 1 (бір) жылдан аз өтілі бар адвокаттар белгіленген мөлшерлеменің 50 (елу) пайыз мөлшерінде мүшелік және мақсатты жарналар төлейді.

14.6. Мүшелік жарналар ай сайын, мүшелік жарна төленетін әр айдың соңғы күнінен кешіктірілмей, адвокаттың тапқан табысына, уақытша еңбекке қабілетсіз болуына немесе демалыста немесе іс-сапарда болуына қарамастан төленуі тиіс. 
14.7. Заң консультацияларында қызмет атқаратын адвокаттардың айлық мүшелік жарналары заң көмегін көрсеткені үшін төленген және адвокат қаржы есебі бойынша есептен шығаратын сомалардан ұсталынады немесе Алқа бухгалтериясына қолма-қол ақшалай енгізіледі.
Адвокаттық кеңселерде және жеке-дара қызмет атқаратын адвокаттардың айлық мүшелік жарналары Алқа бухгалтериясына енгізіледі немесе әр айдың соңғы күнінен кешіктірілмей оның есеп айыру шотына аударылады. 
Адвокат айлық мүшелік жарналарын аванспен төлеуге құқылы.
14.8. Айлық мүшелік жарналардың қатарынан 2-айдан артық төленбеуі олардың жүйелі түрде төленбеуі болып есептеледі.

14.9. Мүшелік жарналарды төлеуден Алқа мүшелері - жүкті болуына, бала тууына және 3 (үш) жасқа толғанға дейін баланы күтумен байланысты демалыстағы әйелдер, адвокаттық қызметпен айналысу лицензиясының әрекеті уақытша тоқтатылған адвокаттар, уақытша еңбекке жарамсыз болу салдарынан қатарынан екі айдан көп уақыт адвокаттық қызмет атқармаған адвокаттар, Ұлы Отан Соғысына қатысушыларға теңестірілген тұлғалар, сондай-ақ Алқада 35 (отыз бес) жылдан астам үздіксіз жұмыс істеген адвокаттар, Адвокаттық әдеп комиссиясының, адвокаттардың Тәртіптік комиссиясының мүшесі болып табылатын адвокаттар Алқа Төралқасына берілген тиісті арызының негізінде босатылады.
15-бап. Алқа органдары

15.1. Мыналар Алқа органдары болып табылады: оның мүшелерінің Жалпы жиналысы (Конференция), Төралқа, Ревизиялық комиссия, Аттестациялық комиссия және Адвокаттық әдеп жөніндегі комиссия, Адвокаттардың тәртіптік комиссиясы.
15.2. Алқада алқа мүшелерінің Жалпы жиналысы (Конференциясы), Төралқа қабылдайтын ережелердің негізінде әрекет ететін алқа мүшелерінің Жалпы жиналысымен (Конференциясы), Төралқамен басқа да органдар құрылуы мүмкін.
16-бап. Алқа мүшелерінің Жалпы жиналысы (Конференция)
16.1. Алқа мүшелерінің Жалпы жиналысы (Конференция) Алқаның Жоғары органы болып табылады және адвокаттар алқасы қызметінің кез келген мәселелерін шешуге құқылы.
16.2. Жалпы жиналыстың (Конференцияның) ерекше құзыретіне мыналар жатады:
1) Жарғыны қабылдау және Жарғыға өзгерістер және толықтырулар енгізу туралы шешімдерді қабылдау.
2) Төралқаны, Төралқа Төрағасын, Ревизиялық комиссияны, Ревизиялық комиссиясының төрағасын, адвокаттар алқасының Тәртіптік комиссиясын, адвокаттар алқасының Тәртіптік комиссиясының төрағасын сайлау.
3) Аттестациялық комиссияны, оның төрағасын, Адвокаттық әдеп жөніндегі комиссияны, оның төрағасын сайлау, Алқаның басқа органдары мен олардың басшыларын, мүшелерін құру және сайлау, осы органдар туралы ережелерді бекіту;
4) Адвокаттар алқасы органдарының, адвокаттар алқасы басшылары мен қызметкерлерінің қызметі туралы есептерді тыңдау мен бекіту.
5) Төралқаның мүшелерін, Төралқа төрағасын, Алқа мүшелерінің және Алқаның басқа да сайланбалы органдарының Төрағаларын және қызметкерлерін мерзімінен бұрын кері шақыру.
6) Қазақстан Республикасының республикалық бюджет туралы заңымен белгіленген айлық есептік көрсеткішінің еселік мөлшерінде есептелетін, мүшелік және мақсатты жарна мөлшерлемесін белгілеу.
7) Жылжымайтын мүлікті сатып алу, сонымен бірге несие қаражатын тартып, жылжымайтын мүлікті сатып алу және Алқаның жылжымайтын мүлкін сату туралы шешім қабылдау.
8) Адвокаттар алқасының Республикалық конференциясының делегаттарын сайлау.
9) Алқаның қаржылық-шаруашылық қызметі жөніндегі есебін бекіту.
16.3. Жалпы жиналыс (Конференция) Алқа мүшелерінің жалпы санының үштен екісі немесе, тиісінше, конференция сайлаған делегаттар құрамы болған жағдайда шешімдер қабылдауға құқылы. Егер оған алқа мүшелерінің Жалпы жиналысына қатысушылардың немесе Конференция делегаттарының көпшілігі дауыс берсе, шешім қабылданған болып есептеледі.
16.4. Жалпы жиналысты (Конференцияны) жылына 1 (бір) реттен кем емес Төралқа шақырады. Ревизиялық комиссияның немесе Алқа мүшелерінің жалпы санының кемінде төрттен бірінің талап етуі бойынша Төралқа төрағасы 30 (отыз күн) ішінде Жалпы жиналысты (Конференцияны) шақыруға міндетті.
16.5. Жалпы жиналысқа делегаттар заң консультациялары адвокаттарының, адвокаттық қызметті адвокаттық кеңселерде және жеке-дара жүзеге асыратын, бірақ заң консультациясына бекітілген адвокаттардың заң консультацияларының меңгерушілері ұйымдастырған жиналыстарда Алқа Төралқасы белгілейтін санда сайланады. Бірақ Алқа Төралқасының мүшелері лауазымы тұрғысынан делегат болып саналатындықтан, делегаттардың жалпы санына олар кірмейді.
Алқаның Конференциясына делегаттар заң консультацияларының жалпы жиналысына қатысқан адвокаттардың көпшілік даусымен сайланады.

16.6. Республикалық Конференцияға делегаттар Алқа мүшелерінің ішінен Алқа мүшелерінің жалпы жиналысына (Конференцияға) қатысқан Алқа мүшелерінің көпшілік даусымен сайланады.
17-бап. Төралқа


17.1. Төралқа адвокаттар Алқасының атқарушы органы болып табылады, оны Жалпы жиналыс (Конференция) жасырын дауыс берумен 4 (төрт) жыл мерзімге сайлайды.


17.2. Төралқаның мүшелері Жалпы жиналыс (Конференция) қатысушыларының жәй көпшілік дауысымен сайланады. 

17.3. Сол бір адам Алқа Төралқасының мүшесі ретінде бір реттен артық бола алмайды. Төралқаның сан құрамын Жалпы жиналыс (Конференция) айқындайды.


17.4. Төралқа:


1) Алқаның жеке және заңды тұлғаларға заң көмегін, соның ішінде адвокаттардың Қазақстан Республикасының заңдарында көзделген жағдайларда мемлекеттік бюджеттің қаражаты есебінен көрсететін мемлекетпен кепілдендірілген заң көмегін жүзеге асыру жөніндегі жұмысын ұйымдастырады.

2) Адвокаттар алқасы мүшелерінің Жалпы жиналысын (Конференцияны) шақырады. Адвокаттар алқасы мүшелерінің Жалпы жиналысының (Конференцияны) күн тәртібін құрады. Адвокаттарды Конференцияға жіберу нормаларын белгілейді және Конференцияға делегаттарды сайлау тәртібін анықтайды.
Алқа Төралқасының мүшелері лауазымы бойынша өзінің міндеттерін атқарып жатқан уақытта делегат болып саналады.

3) Жалпы жиналыстың (Конференцияның) шешімдерін орындауды ұйымдастырады.

5) Өз құзыреті шегінде Алқаның барлық мүшелері, адвокаттардың тағылымдамадан өтушілері, адвокаттардың көмекшілері, сондай-ақ Алқа қызметкерлері (олармен құқықтық қатынастар Қазақстан Республикасының еңбек туралы заңнамасымен реттеледі) орындауы міндетті қаулылар, өкімдер, нұсқаулар түріндегі шешімдер, сондай-ақ ҚР заң актілерімен тыйым салынбаған басқа да нысандағы шешімдер шығарады.


6) Адвокаттарға, адвокаттың тағылымдамадан өтушілеріне, Төралқа мүшелеріне олардың мәселелеріне қатысты, сонымен қатар адвокаттық қызметті жүзеге асырумен байланысты Төралқаның шешімдерін хабарлайды. 

Адвокат, адвокаттың тағылымдамадан өтушілері, Төралқаның мүшесі, Алқа мүшесі және басқа да тұлғалар қолын қойып тиісті хабарламамен танысқан сәттен, тиісті хабарламаны өз қолын қойып алған сәттен немесе пошта арқылы алғандығы жөнінде хабарын беретін тапсырыс хатпен алған, сонымен бірге электронды пошта арқылы, телефонға жіберілген ВотсАпп (WhatsApp) хабарламасы арқылы, СМС-хабарламасы арқылы тиісті хабарламамен танысқан кезден немесе www.agka.kz мекен-жайы бойынша АҚАА сайтында Төралқаның шешімі жарияланған кезден бастап тиісті түрде хабар алған деп саналады.

Ресми хат алысу қағаз жеткізгіштерде, Қазақстан Республикасының заңнамаларында белгіленген тәртіпте жүзеге асырылады.


Электрондық байланыс құралдары арқылы хабар алмасудың қажеттілігі және олардың көлемі Алқа Төралқасымен әрбір нақты жағдайларда анықталады.


Төралқаның шешімдері АҚАА сайтында орналастырылады.
7) Адвокаттардың кәсіби және өзге де құқықтарын қорғайды;


8) Алқаның мүшелігіне қабылдауды жүзеге асырады, Алқадағы мүшелікті тоқтата тұрады, Алқа мүшелігінен шығарады.


9) Адвокаттыққа тағылымдамадан өтудің тәртібі туралы Ережеге сәйкес адвокаттыққа тағлымдамадан өтуді ұйымдастырады.

10) Алқа Төралқасына бекітуге берілген және тағылымдама жетекшісі қол қойған Тағылымдаманың материалдарын қарау нәтижесінде тағылымдамадан өту жөніндегі қорытындыны бекіту жөніндегі немесе тағылымдамадан өту жөніндегі қорытындыны бекітуден бас тарту туралы шешім қабылдайды.

11) Тағылымдамадан өтушілерге тәртіптік шара қолданады.

12) Жүктілігіне және бала босануына немесе бала үш жасқа толғанға дейін оған күтім көрсетуге байланысты демалыста болу кезеңіне адвокаттарды, уақытша еңбекке жарамсыз болу салдарынан 2 (екі) ай қатарынан адвокаттық қызмет атқармаған адвокаттарды айлық мүшелік жарна төлеуден босатады.

13) Тағылымдаманы ұйымдастырғаны және өткізгені үшін жарналарды төлеу мөлшері мен тәртібін белгілейді.


14) Адвокаттың әрекеттеріне (әрекетсіздігіне) түскен жеке және заңды тұлғалардың Өтініштерін,  соттардың жеке қаулыларын (ұйғарымдарын), аумақтық әділет органдарының  ұсыныстарын тікелей, немесе Алқаның арнайы өкілетті органдары арқылы тексеруді ұйымдастырады.


15) Адвокаттарды аттестациялауды жүргізуді және адвокаттардың кәсіби біліктілігін көтеру жөніндегі жұмыстарды ұйымдастырады. Жыл сайын ағымдағы жылда аттестациялаудан өткізуге жататын адвокаттардың тізімін бекітеді.


16) Лицензиарға адвокаттық қызметпен айналысуға лицензияның күшін уақытша тоқтату туралы адвокатқа қатысты өтініш-хат береді немесе Адвокаттық қызмет туралы заңмен қарастырылған негіздер бойынша адвокаттық қызметпен айналысуға лицензияның күшін тоқтату жөнінде сотқа талап арыз әзірлейді.

17) Коррупцияға қарсылық көрсету, қылмыстық жолмен тапқан табыстарды заңдастыруға қарсылық көрсету және терроризмді қаржыландыруға қарсылық көрсету жөніндегі Қазақстан Республикасы заңнамаларының талаптарын адвокаттардың сақтауын қамтамасыз ету жөніндегі жұмысты ұйымдастырады.

18) Жыл сайын мониторинг жүргізу арқылы адвокаттардың көрсеткен заң көмегінің (қызметтің түрі бойынша) орташа құнын анықтайды және бұл ақпараттарды адвокаттар алқасының, республикалық адвокаттар алқасының интернет-қорларында және бұқаралық ақпарат құралдарында жариялауды қамтамасыз етеді.

19) Оң тәжірибелерді талдайды, қорытындылайды және таратады. 

20) Кодификациялық-аныктамалық жұмысты жүргізуді ұйымдастырады, адвокаттық қызмет мәселелері бойынша әдістемелік құралдар мен нұсқаулықтар әзірлейді және басып шығарады.

21) Адвокаттық кеңсе құрамында адвокаттық қызметті жүзеге асырушы адвокаттар, сонымен қатар адвокаттық қызметті жеке-дара жүзеге асырушы адвокаттар Алқаның заң консультацияларына (филиалдарына) ұйымдастырылып бекітіледі.
Адвокаттың арызы бойынша, Төралқаның Төрағасының бастамасымен Төралқа адвокатты бір заң консультациясынан басқа консультацияға бекіте алады.

22) Заң консультацияларын кұрады және қысқартады, олардың меңгерушілерін қызметке тағайындайды және қызметтен босатады, Алқаның тағылымдама орталығының басшысын және оның орынбасарын тағайындайды және қызметтен босатады. Алқаның өзге де құрылымдық бөлімдерін құрады және қысқартады, олар туралы ережелер қабылдайды.

 23) Адвокат куәлігін береді, оның формасын Республикалық адвокаттар алқасы бекітеді.

24) Жарғыда және Алқа мүшелерінің Жалпы жиналысында (Конференцияның) бекітілген тәртіпте Алқаның қаражатына билік жасайды.


25) Бухгалтерлік есептің, қаржылық есептіліктің, іс өндірісінің жүргізілуін және бастапқы статистикалық деректердің қалыптастырылуын ұйымдастырады.

26) Алқа сметасын, Алқаның штатық кестесін бекітеді.


27) Республикалық адвокаттар алқасына адвокаттардың кызметі туралы адвокаттардың қорытындыланған есептерін тоқсан сайын тапсырып тұрады.

28) Алқаның жылжымалы мүлкіне билік жүргізудің тәртібін бекітеді.


29) Құрметті атақтар тағайындайды, Алқа мүшелерін кәсіби міндеттерін адал орындағаны үшін, белсенді азаматтық ұстанымы үшін, басқа да негіздермен мараппаттайды. Құрметті атақтар тағайындау тәртібі, сонымен қатар марапатқа ұсыну тәртібі, түрлері, нысандары, марапаттау әдістері Алқа Төралқасымен анықталады.

30) Алқаның мақсаттары мен мәніне қайшы келмейтін өзге де әрекеттерді жүзеге асырады және Жалпы жиналыстың (Конференцияның) ерекше құзыретіне жатқызылған мәселелерден басқа, Алқаның кез - келген мәселелері бойынша шешімдер қабылдайды.


17.5. Төралқа қаулыларын Төралқаның өзі немесе алқа мүшелерінің Жалпы жиналысы (Конференция) қайта қарай алады, жояды және/немесе өзгертеді.

18-бап. Төралқа Төрағасы

18.1. Төралқа төрағасы болып, сайланған күніне дейін кемінде 5 (бес) жыл тікелей Алқа мүшесі болған адвокат сайлана алады.


18.2. Төралқа Төрағасын Жалпы жиналыс (Конференция) жәй көпшілік дауыспен Жалпы жиналыстың (Конференция) сайлаған Төралқа мүшелерінің құрамынан жасырын дауыс беру арқылы 4 (төрт) жылдық мерзімге сайлайды. 

Бұл орайда, дәл бір сол адам Төралқа Төрағасы қызметіне бір мерзімнен артық отыра алмайды.

18.3. Төралқа Төрағасы:


1) Төралқаның жұмысын ұйымдастырады, оның мәжілістеріне қаралатын мәселелерді енгізеді, оның мәжілістерінде төрағалық етеді және Төралқаның, Жалпы жиналыстардың (Конференциялардың) шешімдерінің орындалуына бақылауды жүзеге асырады.


2) Төралқа аппаратының жұмысын басқарады, Төралқа бекіткен штаттық кестенің шегінде Төралқа аппаратының қызметкерлерін жұмысқа қабылдайды және жұмыстан босатады.


3) Алқаның мемлекеттік органдарда, қоғамдық бірлестіктерде, басқа да ұйымдар мен мекемелерде арнайы мүддесін білдіреді, өз қолымен Жарғыны, оған енгізілетін өзгерістер мен толықтыруларды, сондай-ақ Филиалдар туралы Ережені, оған енгізілетін өзгерістер мен толықтыруларды куәландырады.


4) Тағылымдамадан өтушілердің тәртіптік теріс қылықтары туралы істерді қозғауға  және қажет жағдайларда, оларды тоқтатуға құқығы бар.


5) Адвокат таңдаған адвокаттық қызметті ұйымдастыру формасын және заңды мекен-жайын көрсете отырып, адвокаттар алқасына мүше болған лицензиаттар туралы, сондай-ақ шығару себептерін көрсете отырып, адвокаттар алқасынан шығарылғандар жөнінде лицензиарға, адвокаттардың Республикалық алқасына беруді қамтамасыз етеді.


6) Алқаның кызметі туралы есептің, соның ішінде адвокаттар ұсынған заң көмегі туралы статистикалық мәліметтердің Республикалық адвокаттар алқасына берілуін қамтамасыз етеді.


7) Әділет басқармасының аумақтық органына бюджеттік қаражаттың есебінен адвокаттар көрсеткен мемлекетпен кепілдендірілген заң көмегін беру туралы және қорғаумен, өкілдік етумен байланысты шығындарды өтеу туралы жиынтық есептің уақтылы берілуін қамтамасыз етеді.


8) Адвокаттыққа тағылымдамадан өтушілердің тағылымдамадан өтуін қамтамасыз етеді.

 9) Адвокаттардың біліктілігін көтеру бағдарламасының іске асырылуын қамтамасыз етеді.
10) Ревизиялық комиссияның немесе мүшелерінің жалпы санының төрттен бірінің талабы бойынша Алқа мүшелерінің Жалпы жиналысын (Конференцияны) шақырады.
18.4. Төралқа төрағасы болмаған кезде оның міндеттерін орындау Төралқа төрағасының орынбасарына жүктеледі.

19-бап. Ревизиялық комиссиясы

19.1. Алқаның ревизиялық комиссиясы (Ревизиялық комиссиясы) Алқаның және оның органдарының қаржылық-шаруашылық қызметіне бақылауды жүзеге асыратын Алқаның бақылау органы болып табылады.


19.2. Ревизиялық комиссиясы адвокаттар Алқасының мүшелерінен құрылады. Ревизиялық комиссиясының мүшелері адвокаттар Алқасында басқа сайланбалы лауазымды тағайындалуға құқығы жоқ. Ревизиялық комиссия мүшелері өздерінің қызметін ерікті түрде және тегін атқарады.   


19.3. Ревизиялық комиссиясы, оның төрағасы Алқа мүшелерінің Жалпы жиналысында (Конференциясында) 2 (екі) жылдан көп емес мерзімге сайланады және Алқаның жоғарғы органына есеп беруге міндетті. Оның сан құрамын Жалпы жиналыс (Конференция) айқындайды және ол 5 (бес) адамнан көп болмауы тиіс. Дәл сол адам Алқаның ревизиялық комиссиясының құрамында бір реттен артық бола алмайды.


19.4. Ревизиялық комиссиясының мүшелерін, оның төрағасын сайлау тәртібін Жалпы жиналыс (Конференция) айқындайды.


19.5. Алқаның Ревизиялық комиссиясы Алқаның қаржы-шаруашылық қызметін кез келген уақытта тексеруге құқығы бар. Ревизиялық комиссияның талабы бойынша Алқа органдары тексеруге қажетті құжаттарды беруге міндетті және ауызша немесе жазбаша нысанда қажетті түсініктер беруге міндетті. 


19.6. Ревизиялық комиссиясы тексеру нәтижелері туралы алқа мүшелерінің кезекті Жалпы жиналысына (Конференцияға) есеп береді 


19.7. Ревизиялық комиссиясы Алқаның қаржы-шаруашылық қызметінде анықтаған өрескел бұзушылықтармен байланысты Алқаның кезектен тыс Жалпы жиналысын (Конференциясын) шақыруды талап етуге құқылы.


 19.8. Ревизиялық комиссиясы міндетті түрде адвокаттар алқасының қаржы-шаруашылық қызметі туралы жылдық есебін тексереді және оның нәтижелерін адвокаттар Алқасының және Республикалық адвокаттар Алқасының Интернет-қорына орналастырады.


19.9. Адвокаттар Алқасының ревизиялық комиссиясының жұмыс тәртібі, есеп беру мерзімділігі адвокаттар алқасының Жарғысымен және алқаның ішкі құжаттарымен белгіленеді.

20 – бап. Адвокаттардың тәртіптік комиссиясы
20.1. Адвокаттардың тәртіптік комиссиясы адвокаттар алқасы мүшелерінің жалпы жиналысы (конференциясы) сайлайтын және оған есеп беретін, адвокаттар алқасының тәуелсіз органы болып табылады.
20.2. Адвокаттарды тәртіптік жауаптылыққа тартуды алқаның Жарғысына және адвокаттар алқасының Республикалық конференциясы бекіткен адвокаттардың Тәртіптік комиссиясы туралы Ережеге сәйкес адвокаттардың Тәртіптік комиссиясы жүзеге асырады.
20.3. Адвокаттардың тәртіптік комиссиясының құрамына адвокаттар алқасының ұсынуы бойынша кемінде бес жыл адвокаттық практика өтілі бар алты адвокат, әділет органдары ұсынған жұртшылықтың үш өкілі, отставкадағы екі судья енгізіледі.
20.4. Адвокаттардың тәртіптік комиссиясының төрағасы адвокат болып табылады.
20.5. Адвокаттардың тәртіптік комиссиясының өкілеттік мерзімі екі жылды құрайды.
20.6. Дәл сол бір адам адвокаттардың тәртіптік комиссиясында бір мерзімнен артық бола алмайды.
Адвокаттардың тәртіптік комиссиясы шешімдерінің міндетті сипаты болады.
20.7. Алқа төралқасы адвокаттар алқасы мүшелерінің жалпы жиналысын (конференциясы) өткізбес бұрын, онда жаңа құрамда адвокаттардың Тәртіпік комиссиясы сайланатын болғандықтан әділет органынан қоғамдық өкілдердің кандидатураларын беруді сұрайды, олар Тәртіптік комиссия құрамына адвокаттар алқасы мүшелерінің жалпы жиналысында (конференцияда) сайланады.
20.8. Алқа төралқасы адвокаттар алқасы мүшелерінің жалпы жиналысын (конференциясы) өткізбес бұрын, онда жаңа құрамда адвокаттардың Тәртіпік комиссиясы сайланатын болғандықтан, отставкадағы 2 (екі) судьяның кандидатурасын қарастырып, Тәртіптік комиссия құрамына сайлау үшін адвокаттар алқасы мүшелерінің жалпы жиналысына (конференцияда) ұсынады.

20.9. Адвокаттардың Тәртіпік комиссиясының мүшелерін және Төрағасын сайлап, сайлаудың нәтижесін жариялағаннан кейін адвокаттар алқасы мүшелерінің жалпы жиналысы (конференция) адвокаттардың Тәртіпік комиссиясының жаңа құрамын бекітеді.
20.10. Адвокаттардың Тәртіпік комиссиясы төрағасының және сайланған мүшелерінің өкілеттілігі адвокаттар алқасы мүшелерінің жалпы жиналысының (конференцияның) шешімімен мерзімінен бұрын тоқтатылуы мүмкін.
21-бап. Адвокаттарды аттестациялау. Аттестациялық комиссия.

21.1. Адвокаттардың аттестациясы олардың кәсіби білімінің, құқықтық мәдениетінің және адвокаттық қызметпен айналысатын тұлғаларға қойылатын талаптарға сәйкестігінің деңгейін айқындау мақсатында жүргізіледі.

21.2. Адвокаттарды аттестациялау үшін Аттестациялық комиссия құрылады.

21.3. Аттестациялық комиссияны ашық дауыс беру арқылы Жалпы жиналыс (Конференция) 4 (төрт) жыл мерзімге сайлайды. Комиссияның сан құрамын Жалпы жиналыс айқындайды.

21.4. Аттестациялық комиссияның Төрағасын Жалпы жиналыс сайлаған аттестациялық комиссия мүшелерінің құрамынан ашық дауыс беру арқылы Жалпы жиналыс (Конференция) сайлайды.


21.4. Аттестациялық комиссияның қызмет тәртібі мен адвокаттарды аттестациялау тәртібі және мерзімі Республикалық адвокаттар алқасы бекіткен Адвокаттарды аттестациядан өткізу тәртібі туралы Ережесімен анықталады.

22-бап. Адвокаттық әдеп жөніндегі комиссия

22.1. Адвокат әдебі жөніндегі комиссия азаматтар мен заңды тұлғалардың Өтініштерін алдын-ала тексеру үшін құрылады.


22.2. Адвокаттық әдеп жөніндегі комиссияны Жалпы жиналыс (Конференция) 4 (төрт) жыл мерзімге ашық дауыс беру арқылы сайлайды. Комиссияның сан құрамын Жалпы жиналыс айқындайды.

22.3. Адвокаттық әдеп жөніндегі комиссияның Төрағасын Жалпы жиналыс сайлаған Адвокаттық әдеп жөніндегі комиссия мүшелерінің құрамынан ашық дауыс беру арқылы Жалпы жиналыс (Конференция) сайлайды.

22.4. Адвокаттық әдеп жөніндегі комиссия қызметінің тәртібі Жалпы жиналыс (Конференция) бекітетін Адвокаттық әдеп жөніндегі комиссия туралы Ережемен белгіленеді.

23-бап. Алқаның қызметін тоқтату
23.1.  Алқаның қызметі:

· Жалпы жиналыстың (Конференцияның) шешімі бойынша;

· Қазақстан Республикасының заңнамалық актілерінде көзделген жағдайларда соттың шешімі бойынша тоқтатылады.

23.2. Алқа қызметінің тоқтатылуы оны қайта ұйымдастыру немесе тарату түрінде жүзеге асырылады.
23.3. Алқа таратылды деп, ал Алқа өз қызметін тоқтатты деп саналады бұл туралы мәліметтерді бизнес-идентификациялық номерлердің Ұлттық реестріне енгізгеннен кейін.
24-бап. Алқаны қайта ұйымдастыру
24.1. Алқаның қайта ұйымдастырылуы (қосылуы, біріктірілуі, бөлінуі, бөліп шығарылуы, қайта құрылуы) Қазақстан Республикасының заңнамасына сәйкес Жалпы жиналыстың шешімі бойынша жасалады.

24.2. Сондай-ақ қайта ұйымдастырылу Қазақстан Республикасының заңнамасында көзделген жағдайларда сот органдарының шешімі бойынша да жүзеге асырылуы мүмкін.


  24.3. Алқаның қайта ұйымдастырылуы Қазақстан Республикасының Азаматтық кодексінде және өзге де заңнамалық актілерде көзделген тәртіппен жүзеге асырылады.

25-бап. Алқаны тарату тәртібі
25.1. Алқа таратылуы мүмкін:

· Жалпы жиналыстың шешімі бойынша;

· Қазақстан Республикасының заңнамалық актілерінде көзделген жағдайларда соттың шешімі бойынша таратылуы мүмкін.

25.2. Алқа соттың шешімі немесе Жалпы жиналыстың (Конференцияның) шешімі бойынша таратылған жағдайда тарату Қазақстан Республикасының Азаматтық кодексінде және басқа да Қазақстан Республикасының заңнамалық актілерінде белгіленген тәртіппен жүргізіледі.

25.3. Жалпы жиналыс (Конференция) Алқаны тарату туралы шешімді қабылдаған жағдайда оны Жалпы жиналыс сайлаған Тарату комиссиясы жүргізеді.

Тарату комиссиясына Алқаның мүлкі мен істерін басқару бойынша барлық өкілеттіктер көшеді.


25.4. Тарату комиссиясы Алқаның атынан сотта сөз сөйлейді.


25.5. Тарату комиссиясы ресми баспа органдарында Алқаның таратылуы туралы және оның кредиторларының шағым-талаптарды мәлімдеу тәртібі мен мерзімі туралы басылымды жария етеді. Бұл мерзім тарату туралы басылым жасалған сәттен бастап 2 (екі) айдан кем болмауы тиіс.

25.6. Кредиторларының шағым-талаптарды мәлімдеу мерзімі аяқталғаннан кейін Тарату комиссиясы аралық тарату балансын жасайды, онда таратылатын Алқаның мүлкінің құрамы туралы, кредиторлардың  шағым-талаптарының тізімі, сонымен қатар оларды қараудың нәтижелері туралы мәліметтер көрініс табады.

Аралық тарату балансын Жалпы жиналыс (Конференция) бекітеді.
25.7. Кредиторлармен есеп айырысулар аяқталғаннан кейін Тарату комиссиясы тарату балансын жасайды, оны Жалпы жиналыс (Конференция) бекітеді.
25.8. Тарату кезінде кредиторлармен есептескеннен кейінгі қалған мүлікті Алқа мүшелерінің, құрылтайшыларының, лауазымды тұлғалардың немесе жалдамалы қызметкерлердің арасында қайта бөлуге болмайды.

25.9. Кредиторлардың талаптары қанағаттандырылғаннан кейін қалған мүлік Тарату комиссиясының шешімі бойынша коммерциялық емес ұйымға беріледі, оның қызметінің негізгі мақсаты жеке және заңды тұлғалардың құқықтары мен заңды мүдделерін қорғау болып табылады.

Алматы қалалық адвокаттар алқасы


Төралқасының Төрағасы 



__________________
Н.Неясова

